
					এই পাতাটির মুদ্রণ সংশোধন করা প্রয়োজন। 
মালয় জাতির পরাজয় স্বীকার \by
লোভপ্ৰদৰ্শনার্থ ধীরে ধীরে পশ্চাদগমন করিতে আদেশ করিলেন। ইহাতে তাহারা মাসিদোনিয়গণকে পলায়নপর মনে করিয়া নিশ্চয়ই পশ্চাদ্ধাবন করিবে। আগ্রিয়ানিয়ানগণ সামান্য খণ্ডযুদ্ধের পরে আদেশানুযায়ী অকস্মাৎ পলায়ন করিলে বর্বরগণ দ্রুতবেগে তাহাদিগকে আক্রমণ করিল। তখন আলেকজান্দার সসৈন্যে তাহাদিগের সহিত যুদ্ধে ব্ৰতী হইলেন । ফলে তিনসহস্ৰ বৰ্ব্বরের মধ্যে ছয়শত হত, একসহস্ৰ বন্দী ও অবশিষ্টাংশ নগর মধ্যে পলায়ন করিতে বাধ্য হইল। কিন্তু, প্ৰথমে যেরূপ মনে হইয়াছিল, এই জয়লাভ সেরূপ সহজে ঘটে নাই। বর্বরগণ বিষাক্ত তরবারী ব্যবহার করিয়াছিল এবং ক্ষতিগ্ৰস্ত ব্যক্তিগণ মৃত্যুমুখে পতিত হইতে লাগিল। সামান্য ক্ষত কি কারণে অচিকিৎস্য হইতেছিল অস্ত্ৰচিকিৎসকগণ তাহা বুঝিতে পারিতেছিলেন না । বর্বরগণ আশা করিয়াছিল যে তাহারা আলেকজান্দারকে এই প্রকারে অপসারিত করিতে সমর্থ হইবে ; কারণ তিনি নিজের নিৰ্ব্বিত্নতার দিকে আদৌ দৃকপাত করিতেন না। বরঞ্চ তিনি সৈন্যাবলীর পুরোভাগে যুদ্ধ করিয়া কেবল শুভদৃষ্টবশেই অক্ষত ছিলেন।
টলেমী বামস্কন্ধে আঘাতপ্ৰাপ্ত হইয়াছিলেন ; এই আঘাত সামান্য হইলেও শত্রুর অস্ত্রগুলি বিষাক্ত ছিল বলিয়া ভয়ের কারণ ছিল। আলেকজান্দার তাহার জন্য অত্যন্ত চিন্তিত হইলেন । টলেমী তাহার জ্ঞাতি ছিলেন ; কেহ কেহ এরূপ বিশ্বাস করিতেন যে, ফিলিপের ঔরসেই (১১) তাহার জন্ম হইয়াছিল এবং ইহা সত্য যে, তিনি ফিলিপের কোন উপপত্নীর পুত্র ছিলেন। তিনি রাজকীয় শরীররক্ষিভুক্ত এবং সর্বাপেক্ষা সাহসী সৈন্য ছিলেন। অধিকন্তু, তিনি রাজশাসনকাৰ্য্যে

		 এই পাতা শেষ সম্পাদিত হয়েছে ১৪:৩৮টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

